
Бе з у м о ў н а й  с э н с а ц ы я й 
апошніх дзён стала вызва-
леньне ўсіх асобаў, што фігу-

равалі ў заходнім сьпісе беларускіх 
палітычных вязьняў.

Спачатку 16 жніўня паводле 
падпісанага напярэдадні прэзыдэн-
там Лукашэнкам указу аб паміла-
ваньні выйшаў на волю «палітвя-
зень № 1» Аляксандар Казулін. 
Былы кандыдат на прэзыдэнты 
пасьля выбараў-2006 быў асуджа-
ны на пяць з паловай гадоў калёніі 
з абвінавачаньня ў арганізацыі ма-
савых беспарадкаў.

20 жніўня на волю выйшлі 
Сяргей Парсюкевіч і Андрэй 
Кім — удзельнікі вулічных высту-
паў прадпрымальнікаў, якія адбы-
валіся мінулай зімой на знак пратэ-
сту супраць аднаго з прэзыдэнцкіх 
дэкрэтаў, што пагоршыў умовы для 
дробнага бізнэсу.

Такім чынам, найперш пад 
націскам міжнароднай суполь-
насьці, беларускае кіраўніцтва 
цалкам выканала адну з 12 ўмоваў 
Эўразьвязу. Аналітыкі мяркуюць, 
што яно мусіла пайсьці на сас-
тупкі найперш зважаючы на пэр-
спэктыву сур’ёзных эканамічных 

праблемаў. Вядзецца, у прыват-
насьці, пра намер Расеі падвысіць 
цану газу для Беларусі з новага 
году ад цяперашніх 128 даляраў за 
тысячу кубамэтраў сама мала да 
200 даляраў.

Да таго ж, Менск устрывожаны і 
палітычным ціскам з боку Крамля. 
Ягоныя спробы накінуць расейскі 
рубель у якасьці адзінай валю-
ты пагражаюць Беларусі стратай 
фінансавай (а ў пэрспэктыве — ня 
толькі фінансавай) незалежнасьці. 
Між тым, расейскі капітал усё бо-
лей прасоўваецца ў банкаўскую 
сыстэму Беларусі. Расейскія крэ-
дыты таксама павялічваюць залеж-
насьць ад Масквы. У зьвязку з усімі 
гэтымі працэсамі аналітыкі ка-
жуць пра абраную Расеяй палітыку 
накіданьня на Беларусь крэдытна-
фінансавай зашмаргі.

19 жніўня ў Сочы адбылася су-
стрэча беларускага кіраўніка 
Аляксандра Лукашэнкі з прэ-
зыд энт ам Расеі  Дзьміт рыем 
Мядзьведзевым. Расейскі кіраўнік 
фактычна змусіў госьця публічна 
выказаць падтрымку дзеяньням 
Крамля ў канфлікце з Грузіяй. 
Разам з тым, на думку аналітыкаў, 

у прынцыповых эканамічных пы-
таньнях бакі не прыйшлі да згоды. 
У прыватнасьці, перад тым як вы-
значыць цану газу, Масква накідае 
Менску падпісаньне дамовы пра 
адзіную сыстэму супрацьпаветра-
най абароны.

Паляпшэньне стасункаў з Заха-
дам можа забясьпечыць белару-
скаму кіраўніцтву тыл у супраць-
стаяньні з Масквой. Звыш таго, 
гэта абяцае прыцёк інвэстыцыяў, 
новых тэхналёгіяў. Разам з тым, 
Менск хацеў бы абмежавацца ме-
навіта сымбалічнымі саступкамі, 
не зьмяняючы сутнасьці аўтары-
тарнага рэжыму.

Аглядальнікі падкрэсьліваюць: 
пра прынцыповае спыненьне пе-
расьледу апанэнтаў улады, зьмя-
неньне да лепшага рамкавых умо-
ваў унутрыпалітычнага жыцьця, 
стварэньне глебы для сапраўды 
канкурэнтнай палітыкі казаць па-
куль што няма падставаў. І таму 
Эўропа, ЗША ў заявах сваіх прад-
стаўнікоў сёньня падкрэсліваюць, 
што чакаюць ад Менску новых 
крокаў.

У прыватнасьці, сярод 11 ас-
татніх умоваў Брусэля — правяд-
зеньне свабодных выбараў, паляп-
шэньне ўмоваў для трэцяга сэкта-
ру, недзяржаўнай прэсы. Пакуль 
жа яны нават пагаршаюцца. Так, 
нядаўна прэзыдэнтам падпісаны 

рэпрэсіўны, на думку незалеж-
ных мэдыйных экспэртаў, закон 
аб СМІ. Калі ж у краіне няма маг-
чымасьці публічна артыкуляваць 
меркаваньні, адрозныя ад кірую-
чай палітыкі, казаць пра дэмакра-
тыю не выпадае паводле азначэнь-
ня, падкрэсьліваюць апанэнты 
ўлады.

Паказальныя й вынікі фарма-
ваньня ўчастковых камісіяў на 
выбарах у Палату прадстаўнікоў, 
што маюць адбыцца 28 верасьня. 
Толькі 48 з прыкладна 1 300 вылу-
чэнцаў апазыцыі трапілі ў гэтыя 
камісіі (на ўзроўні якіх, на думку 
апанэнтаў улады, найперш і адбы-
ваюцца фальшаваньні). Такім чы-
нам, доля апазыцыі ва ўчастковых 
камісіях мізэрная — 0,07%, і казаць 
пра кантроль зь яе боку падліку 
галасоў не выпадае. Аб’яднаныя 
дэмакратычныя сілы мяркуюць 
пры канцы жніўня вызначыць, ці 
варта далей удзельнічаць у гэтай 
выбарнай кампаніі, бо яна, насу-
перак дэклярацыям высокіх чы-
ноўнікаў, выглядае несправядлівай 
і непразрыстай.

На думку незалежных аналітыкаў, 
улады не гатовыя да сапраўднай 
дэмакратызацыі, і таму ніякага 
«прарыву на Захад» ня будзе — 
будзе пакутлівы палітычны торг. 
Ды і ён можа сарвацца ў любы мо-
мант, калі асабліва жорстка пачне 

выкручваць рукі Масква, сп’яне-
лая з вынікаў вайны з маленькай 
Грузіяй. Расейскае кіраўніцтва, у 
прыватнасьці, мае пляны далу-
чэньня Беларусі да «асымэтрыч-
нага адказу» на размяшчэньне ў 
Эўропе элемэнтаў супрацьракет-
най абароны ЗША.

Уцягваньне Беларусі ў гэтыя не-
бясьпечныя мілітарысцкія гульні 
можа перакрэсьліць пэрспэктывы 
размарожваньня стасункаў Менску 
з Захадам, рэзюмуюць незалежныя 
экспэрты. Яны мяркуюць, што да-
лейшае развіцьцё сюжэту дачы-
неньняў Беларусі з Эўропай буд-
зе ў значнай ступені вызначацца 
расейскім чыньнікам. Найхутчэй, 
кіраўніцтва Беларусі абярэ так-
тыку манэўраваньня, гульні на 
супярэчнасьцях паміж Расеяй 
і Захадам. На думку палітоляга 
Валера Карбалевіча, рэсурс такой 
гульні для беларускага кіраўніцтва 
далёка ня вычарпаны і можа яшчэ 
даволі доўга прыносіць дывідэнды 
з абодвух бакоў.

У кожным разе, пасьля вызва-
леньня палітвязьняў Вашынгтон 
даслаў Менску выразны сыгнал аб 
гатовасьці да дыялёгу.

«ЗША вітаюць вызваленьне 20 
жніўня двух апошніх палітвязь-
няў — Сяргея Парсюкевіча і 
Андрэя Кіма, што наступнічала 
вызваленьню беларускімі ўладамі 

Аляксандра Казуліна», — сказа-
на ў прэс-рэлізе, распаўсюджа-
ным Дзярждэпартамэнтам ЗША. 
«Вызваленьне гэтых асобаў, якое, 
як мы спадзяемся, будзе спалу-
чана з далейшымі пазытыўнымі 
крокамі, адкрывае рэальную маг-
чымасьць для значнага паляп-
шэньня дачыненьняў паміж ЗША 
і Беларусьсю», — адзначаецца ў 
дакумэнце.

Тым часам намесьнік памочніка 
дзяржс а кр ат ар а  ЗША Дэві д 
Мэркель выляцеў ў Менск з двух-
дзённым візытам для сустрэчы з 
прадстаўнікамі беларускай улады 
й апазыцыі.

ПАЛІТЫКА Ű
Доўгатэрміновыя 
назіральнікі ад АБСЭ 
пачалі працу 

19 жніўня пачалі працу 
доўгатэрміновыя 
назіральнікі ад АБСЭ. 

У гэты дзень пачаўся чарго-
вы этап выбарнага працэсу — 
рэгістрацыя кандыдатаў у дэ-
пу таты. Рэгістрацыя працяг-
нецца па 28 жніўня. Колькасьць 

доўгатэрміновых назіральнікаў 
ад АБСЭ складае каля 40 чала-
век. Іх праца датычыць назірань-
ня за сродкамі масавай інфарма-
цыі, за адміністрацыйнымі пра-
цаўнікамі й дзяржаўнымі струк-
турамі ў хадзе падрыхтоўкі да 
выбараў, а таксама за выконвань-
нем усімі суб’ектамі выбарнага 
заканадаўства. 

Напярэдадні выбараў да пра-
цы далучацца яшчэ 300 каротка-
тэрміновых назіральнікаў. Яны 
будуць назіраць непасрэдна за 
адкрыцьцём выбарных участкаў і 
падлікам бюлетэняў.

Дзяржаўныя мэдыі 
апавядаюць толькі пра 
ЦВК і прэзыдэнта 

«Дзяржаўныя сродкі масавай 
інфармацыі працягваюць 

асьвятляць 
выбарны 
працэс павод-
ле надзвычай 
спрошчанай 
сыстэмы. 
Гэта зна-
чыць, не на-
даючы ніякай 
увагі іншым, 
апрача ЦВК 
і прэзыдэн-
та, суб’ек-

там,» — адзначаецца 
ў чарговым бюлетэні 
Беларускай асацыяцыі жур-
налістаў «Асьвятленьне 
парлямэнцкіх выбараў 2008 
году ў беларускіх СМІ». 

Спэцыяліст БАЖу Алесь Анці-
пенка адзначае, што значна больш 
увагі парлямэнцкім выбарам 
прысьвячаюць недзяржаўныя мэ-
дыі ды інтэрнэт-рэсурсы.

Маніторынг датычыць пэрыя-
ду зь 1 па 15 жніўня. Менавіта ў 
гэты час адбывалася вылучэньне 
прадстаўнікоў у склад выбарных 
камісіяў, а таксама стварэньне гэ-
тых камісіяў.

АФІЦЫЙНА Ű
Расеец збудуе 
беларускую АЭС 

Дырэкцыя будаўніцтва 
атамнай электрастанцыі 
ў Беларусі паінфармавала, 
што галоўным інжынэрам 
будзе грамадзянін Расеі. 

Аднак пакуль імя й прозьвішча 
і н ж ы н э р а  н е  н а з ы в а ю ц ь . 
Прадстаўнік дырэкцыі паінфар-
маваў, што галоўны інжынэр мае 
25-гадовы стаж працы на расейскіх 
АЭС.

Цяпер вядзецца пошук спэцы-
ялістаў для працу на электра-
станцыі. Увесь пэрсанал мае быць 
сфармаваны за два гады да пачатку 
працы першага блёку. Плянуецца, 
што ён будзе запушчаны ў 2016 
годзе. Для гэтага спачатку трэба 
набраць на працу прыкладна 1200 
спэцыялістаў.

Нагадаем, што ад новага наву-
чальнага году пачнецца падрых-
тоўка айчынных спэцыялістаў. 
Каля 200 студэнтаў будуць наву-
чацца па спэцыяльнасьці «ядравая 
фізыка».

АПАЗЫЦЫЯ Ű
Аляксандар Казулін — 
маладафронтавец 

Экс-кандыдат у прэзыдэнты 
Аляксандар Казулін правёў 
у Менску сустрэчу з 
кіраўніцтвам «Маладога 
фронту». Падчас спатканьня 

прафэсар Казулін, які на 
днях быў памілаваны 
прэзыдэнтам Лукашэнкам, 
падзяліўся сваім бачаньнем 
грамадзка-палітычнай 
сытуацыі ў Беларусі й 
выказаў намер увайсьці ў 
шэрагі «Маладога фронту».

Паводле Аляксандра Казуліна, 
ён зьбіраецца ўдзельнічаць у ця-
перашняй выбарнай кампаніі.

Казулін таксама папрасіў пры-
няць яго ў склад «Маладога фрон-
ту». На паседжаньні ўправы ар-
ганізацыі палітыку быў нададзены 
статус ганаровага сябра «Маладога 
фронту».

ЭКАНОМІКА Ű
Беларусь імкнецца 
прыцягнуць замежных 
інвэстараў 

Прэм'ер-міністар Беларусі 
Сяргей Сідорскі заклікаў 
міністэрствы й канцэрны 
актывізаваць работу па 
прыцягненьню наўпростых 
замежных інвэстыцыяў. 
Пра гэта ён заявіў 
сёньня на пасяджэньні 
Прэзыдыюма Савета 
Міністраў, паведамляе 
агенцтва БелТА.ph

Сяргей Сідорскі адзначыў, што 
некаторыя міністэрствы й кан-
цэрны практычна не прыцягнулі 
наўпростых замежных інвэсты-
цыяў. «Няма 
патрэбы ча-
каць, калі ў 
краіну прый-
д у ць інвэ-
стары, трэба 
самім ісьці 
ім  на с ус т-
рач», - лічыць 
прэм'ер.

Наў прос-
тыя замеж-
н ы я  і н в э -
с т ы ц ы і  ў 
першым паў годзьдзі склалі $339,3 
млн. Нягледзячы на трохразавае 
павелічэньне іх у другім квартале 
ў параўнаньні зь першым, выка-
наньне гадавога заданьня на вынік 
шасьці месяцаў склала толькі 24,2 
працэнта.

ГРАМАДЗТВА Ű
Дабрачынная акцыя 
беларускіх блогераў 

Беларускія блогеры 
аб’ядноўваюцца, каб правесьці 
дабрачынную акцыю. Яны 
стварылі інтэрнэт-старонку 
www.bynames.info, якая бярэ 

ўдзел у конкурсе з прызавым 
фондам у 4000 даляраў. 

У выпадку перамогі грошы бу-
дуць пералічаныя на рахунак хво-
рага на сэрца маладога хлопца 
Міхася Ларына. Міхасю неабходна 
зрабіць вельмі дарагую апэрацыю. 
Збор сродкаў ужо наладзіла газэта 
«Камсамольская праўда», а цяпер 
дапамагчы вырашылі беларускія 
блогеры.

Для таго, каб інтэрнэт-старонка 
перамагла ў конкурсе, неабходна, 
каб блог чытала й пакідала там 

свае запісы як мага болей людзей, 
а галоўнае, каб на яго спасылаліся 
іншыя блогі. Запрашаем усіх да-
лучыцца да дабрачыннай акцыі. 
Адрас блогу www.bynames.info.

КУЛЬТУРА Ű
Берасьце 
рыхтуецца 
да «Белай 
вежы» 

XIII Міжнародны тэатральны 
фэстываль «Белая Вежа» 
пройдзе ў Берасьці з 
12 па 19 верасьня.

Фэстываль «Белая Вежа» зьяўля-
ецца найзначнейшай падзеяй у 
культурным жыцьці ня толькі 
Берасьця, але і ўсёй краіны. На 
працягу 8 дзён беларускія гледа-
чы маюць цудоўную магчымасьць 
пазнаёміцца з найлепшымі тэндэн-
цыямі ў сучасным тэатральным 
мастацтве.

Сёлета пройдзе трынаццатая 
эдыцыя фэстывалю. Нягледзячы 
на тое, што да адкрыцьця застаец-
ца мала часу, праграма фэстывалю 
яшчэ не агучана. Аматары драмы 
сьпяшаюцца набыць квіткі, але 
білетныя касы зачыненыя — ка-
лектывы Берасьцейскага абласнога 
тэатра драмы й музыкі ды тэатра 
лялек сыйшлі ў адпачынак.

З папярэдніх зьвестак, сярод 
тэатральных калектываў, якія 
паўдзельнічаюць у фэстывалі, 
ёсьць прадстаўнікі з Ізраілю ды 
Індыі. У гэтым годзе выступы 

адбудуцца на вялікай і малой сцэ-
нах Берасьцейскага абласнога тэ-
атру драмы й музыкі ды на сцэне 
Цэнтру моладзевай творчасьці. У 
сувязі з рэканструкцыяй будынку 
ня будзе працаваць сцэна тэатру 
лялек. Традыцыйныя бясплатныя 
вулічныя пэрфомансы можна буд-
зе пабачыць на цэнтральнай плош-
чы гораду.

Фэстываль “Белая Вежа” пра-
водзіцца ў Берасьці ў першы ме-
сяц восені ад 1996 году. Штогод ў 
фэстывалі бяруць удзел некалькі 
дзясяткаў тэатральных калекты-
ваў з больш як 20 краінаў сьвету. У 
склад журы ўваходзяць тэатраль-
ныя крытыкі й журналісты зь ня 
менш як шасьці розных краінаў. У 
часе фэсты-
в а лю ла д-
зяцца май-
стар-клясы, 
сэмінары 
й  к а н ф э -
рэнцыі, 
ш то  с тв а-
рае своеасаблівы форум для аб-
мену прафэсійным і творчым 
досьведам.

There are various sites devoted to events in 
Belarus, which are, however, little known in 

Western Europe, and among people dealing with 
politics towards Belarus who do not understand 

the Russian or Belarusian languages.

The site belarus-live fills this gap.  
The site allows to order weekly reception of news 

in English, Polish, Belarusian, Russian.

